ЛОИҲАИ «РУШДИ ТАЊСИЛОТИ ОЛӢ»
ДАР МАВЗӮИ: Ташкил ва татбиқи фанни умумикасбии 
«ТАЪМИНИ БЕХАТАРИИ ИНШООТҲОИ ГИДРОТЕХНИКӢ» 
дар ҷараёни таълими таълимгоҳҳои олии ҷумҳурӣ.
Иҷрои шартҳои қаблии барномаи грантҳои озмунӣ (БГО)
Барои иҷрои шартҳои қаблии БГО Донишгоҳи давлатии Данғара мақсадҳои стратегӣ – консепсияи рушди ҳар як самти фаъолияти донишгоҳро бо назардошти аҳамиятнокии масъалаҳои вобаста ба омода намудани фаъолияти донишгоҳ дар муҳити инноватсионӣ барои ҳар як хатмкунандаи донишгоҳ муайян намудааст. Барои ноил шудан ба ҳадафҳои гузошташуда донишгоҳ масъалаи ҷалби сарчашмаҳои гуногун бо назардошти маблағгузориҳои буҷаи давлатӣ, маблағҳои махсус, маблағҳои аз иштирок дар озмунҳои озоде, ки аз ҷониби ташкилотҳои байналмилалӣ ба монанди Бонки умуиҷаҳон, Эрасмус + ва ғайра метавонанд ба даст оянд, дар назар дошта мешавад. Стратегияи мазкур ба он асос меёбад, ки он тағйироту навгониҳое, ки дар истеҳсолот тадриҷан ба вуқуъ мепайвандад, онҳо бояд зимни амалӣ гардонидани барномаҳои таълимӣ ва стандартҳои таҳсилоти олӣ қадам ба қадам ба инобар гирифта шавад. Дар доираи барномаи мазкур таҳияи модели омӯзгори асри XXI, ташкили озмоишгоҳҳои инноватсионии баҳогузорӣ ба сифати маҳсулот, марказҳои таълимӣ-тренингии таъмини бехатарии озуқаворӣ, фазои иттилоотӣ, озмоишгоҳҳои вобаста ба таъмини бехатарии иншоотҳои гидротехникӣ, карантин ва ҳифзи растаниҳо ва дигар мавзуҳоро дар бар мегирад, ҷалби маҷмӯи сармоягузориҳо ва ҳамкориҳо бо барномаҳои байналмилалии таҳсилотро тақозо менамояд. Аз ин нуқтаи назар Донишгоҳи давлатии Данғара барномаи умумии тайёр намудани мутахассисон барои рушди инноватсионии соҳаҳои иқтисодиёти Ҷумҳурии Тоҷикистон, инчунин як қатор барномаҳои давлатии гузаштан аз модели рушди аграрӣ-индустриалӣ ба индустриалӣ-аграриро аз ҷумла барои минтақаи озоди иқтисодии ноҳияи Данғара мавриди таҳлил ва иҷро қарор додааст. Барои расидан ба ин мақсад барои ҳар як гурӯҳи мутахассисони соҳавӣ модели хатмкунанда таҳия гардидааст, ки дар он маҷмӯи донишҳои назариявӣ ва амалиявӣ бо назардошти аз худ намудани таҷриба ва касбият бо назардошти соҳиб гаштан ба вазифаҳои зинавии баланд (карьерный рост) ва худташаккулёбии касбӣ оварда шудааст. Аз рӯи мантиқи ягона барои ҳар як гурӯҳи хатмкунандагон соҳаҳое, ки дар онҳо метавонанд пас аз хатми таълимгоҳ кор ва фаъолият намоянд, дар сатҳи кафедра ва факултетҳо, инчунин маркази махсусе, ки дар назди донишгоҳ бо номи “Маркази мониторинги рақобатпазирӣ ва болоравии зинавӣ” ташкил гардидааст. Дар заминаи маркази номбурда пайваста дар асоси татқиқоти мониторингӣ маҷмӯи додашудаҳо оиди натиҷаҳои таҳсил ва дарёфти ҷойи кор аз рӯи ихтисос барои ҳамаи донишҷӯён оварда мешавад. Барои амалӣ намудани ҳадафҳои ба ҷойи кор таъминнамоии хатмкунандагони муассисаҳои таҳсилоти олӣ дар якҷоягӣ бо корфармояндагон барои ҳамаи ихтисосҳо фанни махсус бо номи “Рақобатшиносӣ ва худташаккулёбии шахсӣ” омӯхта мешавад. Дар доираи омӯзиши фанни мазкур донишҷӯён лоиҳаҳои эҷодӣ бо назардошти вариантҳои имконпазири виртуалии соҳиб гаштан ба ҷойи кор дар бозори озоди меҳнат аз рӯи ихтисос тайёр менамоянд, ки чунин тарзи ба роҳ мондани ҷараёни таълиму тарбия имконият медиҳад, масъалаҳои таҳсил ва ба ҷойи кор таъминнамоии хатмкунандагон таҳти назорати доимӣ қарор гирад. Дар рафти омӯзиши фанни мазкур аз рӯи 58 ихтисос ва равияҳои донишгоҳ, бозиҳои расмии касбӣ дар асоси талаботи воқеии корфармояндагон ба роҳ монда мешавад. Ташкили ҷараёни таълим бо мазмуну мундариҷаи дар боло овардашуда, инчунин барои донишҷӯёне, ки аз рӯи ихтисосҳои “Сохтмони гидтехникӣ” ва “Сохтмони деҳот ва ободонии муҳит” таҳсил менамоянд, аз зинаи аввал то хатми донишгоҳ дахл дорад. Бозиҳои расмии касбӣ дар якчанд марҳила гузаронида мешаванд, ки дар онҳо пеш аз ҳама донишҳои назариявӣ санҷида, дар рафти иҷрои бозиҳои расмӣ ба донишҳои касбӣ, малакаи кор бо таҳлили маводҳои иттилоотӣ, ки ба гурӯҳи онҳо, инчунин пурсиши ниҳонии сатҳи касбии “довталабон барои дарёфти ҷойи кор” баҳогузорӣ карда мешаванд. Аз ин нуқтаи назар, донишгоҳ таҷрибаи омӯзиши афкори донишҷӯён, ки ба таҳсил ва дигар масъалаҳои фаъолияти донишгоҳ дахл дорад, метавонад дар доираи пешгирии амалҳои коррупсия ва рафтори халалдоркунандаи этикаи иштирокчиёни ҷараёни ягонаи педагогиро пешгирӣ намояд. Маҷмӯи масъалаҳои дар боло дарҷгардида дар нақшаи стратегии рушди донишгоҳ, инчунин татбиқи ғояи баҳогузории рақобатпазирии донишҷӯён аз рӯи 7 талаботи рақобатпазирӣ шарти ҳатмии иҷозат гирифтани донишҷӯён барои супоридани имтиҳонҳои даврӣ ва давлатӣ, инчунин идрорпӯлӣ ба асос гирифта мешавад, ки ба ғайр аз ин омилҳо, инчунин баҳогузории ниҳоӣ ба рафтор ва иҷрои этикаи касбии донишҷӯ низ, ки дар қутиҳои махсус ҷамъоварӣ карда мешавад ба инобат гирифта мешавад. Ҳуқуқи омухтани маълумотҳои ниҳонии дар қутиҳо овардашударо шуъбаи махсус бо номи “Хадамоти боварӣ, эҳтироми шахсият ва таъмини адолати донишҷӯён” ба уҳда дорад.
Донишгоҳ аз нигоҳи интихоби модели рушди инноватсионӣ дар асоси омӯзиши таҷрибаи як қатор давлатҳои ҷаҳон дар сохтори идоравии худ, инчунин маҷмӯи сектор ва марказҳое, ки онҳо барои идораи навгониҳо, ки ҳамбастагии ҷараёни таълимро таъмин менамоянд, ба монанди “Маркази мониторинги рақобатпазирии донишҷӯ ва болоравии касбӣ (карьерный рост)”, “Сектори баҳогузории нерӯи зеҳнии IQ”, “Сектори худташаккулёбии касбӣ”, “Сектори рушди маҳорати соҳибкорӣ ва сармоягузорӣ” ба нерӯи инсон мансуб мебошад. 
Дар доираи марказ ва секторҳои номбурда аҳамиятнокии ихтисоси интихобнамуда ва ҷои донишу малакаҳои соҳавӣ омухта шуда, ба донишҷӯён пайваста маълумот дода мешавад. Аз ин лиҳоз, ба ғайр аз маълумотҳои умумӣ, инчунин масъалаҳои вобаста ба ҳолати кунунӣ ва ояндабинӣ, рушди иншоотҳои гидтехникӣ, ки ба яке аз ҷузъиёти муҳими рушди иқтисодии кишвар мансуб мебошад, мавриди омӯзиш қарор гирифт. Дар асоси таҳлилҳои муқоисавии талаботи бозори озоди меҳнат ба мутахассисони соҳавие, ки онҳо лоиҳакашӣ бо хатарҳои эҳтимолии рӯ ба рӯшавии иншоотҳо, инчунин ҳолатҳои воқеии сохтмонҳои гидротехникӣ ва дигар масъалаҳои вобаста ба ин мавзӯъ асоси гузоштани вазифа дар бораи аҳамият ва зарурияти таҳия ва татбиқи фанни умумикасбии “Таъмини бехатараии иншоотҳои гидротехникӣ” дар ҷараёни таълими муассисаҳои таҳсилоти олии Ҷумҳурии Тоҷикистон, ки ҳоло дар Ҷумҳурии Тоҷикистон чунин таҷриба вуҷуд надорад. Ин дар ҳолатест, ки Тоҷикистон дар ҷаҳон ҷойи 4-ум оиди мавҷудияти захираҳои гидротехникиро дошта, пайваста масъалаҳои вобаста ба истифодабарии иқтидорҳои обӣ ва сохтмони гидротехникиро ба сомон расонида истидааст, ба асос гирифта мешавад. Бояд қайд намуд, ки дар барномаи таълимии фанни мазкур дар назар дошта шудааст, бобҳои вобаста ба “Тарз ва усули муосири таъмини бехатарии лоиҳакашӣ, сохтмон ва истифодабарии иншоотҳо” ворид карда шудаст. Таҳлилҳо нишон медиҳанд, ки чунин фан бо мазмуну мундариҷаи дар боло шарҳ додашуда, ҳоло дар барномаҳои таълимии фанҳои вобаста лоиҳакашӣ ва сохтмони иншоотҳои гидротехникӣ то ҳоло таълим дода намешаванд ва бояд дар ин мавзӯъ, инчунин қайд намуд, ки масъалаҳои вобаста ба таъминоти бехатарӣ дар фанҳои алоҳида дида баромада мешаванд. 
Шарҳи мухтараси лоиҳа

Мақсади асосии лоиҳа – ин муҳайё намудани шароитҳои зарурӣ барои такмили фаъолияти таълимӣ дар Донишгоҳи давлатии Данғара (ДДД) бо истифода аз технологияҳои инноватсионии таълимӣ ва татқиқотӣ, аз ҷониби донишҷӯён гирифтани донишу малакаи зарурӣ дар ҷараёни расидан ба ҳадафҳои касбият ва малакаҳои зарурӣ барои таъмини бехатарии иншоотҳои гидротехникӣ буда, инчунин такмили дониши омӯзгорони макотиби олӣ ва мутахассисони истеҳсолотро бо мақсади қонеъ гардонидани талаботи рузафзӯни бозори озоди меҳнат дар соҳаи мазкур дар бар мегирад. 
Ноил гаштан ба ин мақсад ҳалли масъалаҳои зерини таркибиро тақозо менамояд.
· омӯзиш ва татбиқ намудани таҷрибаи муосири ҷаҳонӣ бо назардошти хусусиятҳои хоси мавзӯи мазкур дар таълимгоҳҳои олие, ки онҳо дар тайёр намудани мутахассисони таъмини бехатарии иншоотҳои гидротехникӣ ва гузаронидани мониторинг солиёни дароз дастовардҳои нодири таълимӣ ва истеҳсолӣ доранд, инчунин дар доираи сафари омӯзишии гурӯҳи мушовирон, инчунин яке аз таълимгоҳҳои бонуфӯзи Аврупо давлати Шветсария, ки дар он дар сатҳи баланд тайёр намудани мутахассисон ва таҷрибаи истифодаи иншоотҳои гидротехникӣ ба роҳ монда шудааст;
· ташкили масъалаҳои вобаста ба гирифтани маълумотҳои амиқи соҳавӣ аз ҷониби гурӯҳи донишҷӯёни Донишгоҳи давлатии Данғара, омӯзгорони таълимгоҳҳои олии гуногуни кишвар, мутахассисони соҳавии иқтисодиёт дар доираи иштирок дар машғулиятҳои махсуси лексионӣ, тренинг-семинарҳо оиди истифодаи технологияҳои инноватсионӣ ва таҷҳизотҳои муосир барои мониторинги иншоотҳои гидротехникӣ бо ҷалб ва иштироки мутахассиони ширкатҳои бонуфӯзи мамлакатҳои Аврупо;
· Таҳияи фанни барнома ва стандарти таълимии умумикасбии “Таъмини бехатарии иншоотҳои гидротехникӣ” бо ҷалб ва иштироки мушовирони истеҳсолӣ ва берунмарзӣ, экспертҳо ва татбиқ намудани таълими фанни мазкур барои донишҷӯён ДДД ва инчунин барои дигар таълимгоҳҳои кишвар, ки барномаҳои таълимии мутахассисони номбурдаро татбиқ менамоянд, ниҳоят муҳим арзёбӣ карда мешавад;
· Ташкили Маркази озмоишӣ-татқиқотии (МОТ), ки бо нодиртарин таҷҳизот, таҳияи маводҳо ва дастурҳои таълимӣ барои гузаронидани корҳои озмоишӣ, аз нигоҳи татбиқи донишҳои назариявӣ дар амал, ки дар доираи омӯзиши фан сурат гирифтаст, инчунин баланд бардоштани маҳорати касбии омӯзгорони таълимгоҳҳои олӣ;
· андешидани чораҳои зарурӣ оиди муҳайё намудани шароитҳои ҳуқуқӣ ва техникӣ барои истифодаи имкониятҳо ва таҷҳизотҳои МОТ барои гузаронидани татқиқотҳои мониторингии иншоотҳои гидротехникӣ, татқиқи саволҳои вобаста ба ҳолатҳои ҳодисаю офатҳои техногенӣ ва вазъияти фавқулода дар асоси эҳтиёҷоти ширкатҳо ва ташкилотҳо, инчунин баланд бардоштани маҳорати касбии мутахассисони соҳавӣ дар маркази мазкур дар асоси бастани шартнома ва хизматрасониҳои пулакӣ;
· Ташкил ва имконияти ҷорӣ намудани низоми таҳсилоти фосилавӣ барои татбиқи барномаи таълимӣ бо иштироки омӯзгорони таҳсилоти олӣ ва мутахассисони соҳаҳои сохтмони гидротехникӣ ба равияи номбаркардашудаи мамлакат аз нигоҳи таъмини бехатарии иншоотҳои гидротехникӣ бо истифода аз Маркази миллии илмӣ-таълимии шабакаҳои компютерии TARENA;
· гузаронидани семинар-тренингҳо барои омӯзгорони муассисаҳои таҳсилоти олии кишвар, инчунин мутахассисони соҳаҳои ба ин мавзӯъ вобастаи иқтисодиёти мамлакат аз нигоҳи баланд бардоштани огоҳ будани онҳо оиди шароитҳои муҳайёгардида, дар раванди баланд бардоштани маҳорати касбӣ бо истифода аз шароитҳои муҳайёкардашудаи МОТ омӯзиши масъалаҳои вобаста ба офатҳои табиӣ, ки дар доираи беаҳамияти фаъолияти одам ба амал омадааст, ҳолатҳои фавқулода дар асоси пешниҳоди ширкат ва ташкилотҳо;
Лоиҳа дар заминаи Донишгоҳи давлатии Данғара дар ҳамкорӣ бо ҶДММ “Ассотсиатсияи энергетикони Тоҷикистон” (АЭТ), Донишгоҳи миллии хоҷагии об ва истифодабарии табиат (ДМХОИТ – Украина, ш.Ровно), Донишгоҳи техникии Тоҷикистон ба номи М.Осимӣ (ДТТ) амалӣ мегардад.
Манбаҳои асосии маблаѓгузорӣ – маблағҳои донор.
Саҳми Донишгоҳи давлатии Данғара дар ҳаҷми 3% аз нигоҳи таъмин намудани истифодабарии масоҳат ва таҷҳизотҳо дар назар дошта мешавад.
           
Қисми 2.  Ҷузъиётҳои алоҳидаи лоиҳа.
А: Шарҳи мухтасар.
Мақсади лоиҳа барои муҳайё намудани шароитҳои созгор дар раванди тақвиятбахшии фаъолияти таълимии Донишгоҳи давлатии Данғара бо истифода аз технологияҳои инноватсионӣ аз нуқтаи назари тайёр намудани мутахассисони варзидаи соҳавӣ барои кор дар соҳаҳои таъмини бехатарии иншоотҳои гидротехникӣ буда, ки ба онҳо бозори озоди меҳнат эҳтиёҷ дорад. Барои расидан ба мақсадҳои стратегии лоиҳа дар назар дошта шудааст, чунин вазифаҳо ҳалли худро ёбанд.
1. Баланд бардоштани сифати таҳсилотии олии донишҷӯён дар асоси таҳия ва татбиқи барномаи фанни умумикасбии “Таъмини бехатарии иншоотҳои гидротехникӣ” дар ҷараёни таълим мебошад.

Барномаи таълимӣ бо чунин мақсадгузорӣ бояд аз модулҳои алоҳида вобаста аз иҷрои талаботҳои умумӣ ва касбии таъминоти бехатарии иншоотҳои гидротехникии соҳаи саноат ва энергетикаро дар бар мегирад. Барномаи таълимӣ бояд, инчунин омӯзиш ва татбиқ карда тавонистани санаҳои ҳуқуқии амалкунанда, системаҳои танзимкунанда, регистри ҷумҳуриявии иншоотҳои гидротехникӣ ва дигар масъалаҳои ба таъмини бехатарии сохтмони гидротехникиро дар бар гирад. Барномаи таълимӣ ба ғайр аз машғулиятҳои лексионӣ, инчунин гузаронидани машғулиятҳои амалиявӣ ва озмоиширо аз бар намуда, дар доираи аз худ намудани онҳо, бояд сабабҳои вайроншавӣ ва садамавии иншоотҳои гидротехникӣ омӯхта шаванд, инчунин тарзи гузаронидани мониторинги омӯзиши ҳолати воқеӣ ва андешидани чораҳои зарурӣ оиди таъминоти бехатарии истифодабарӣ низ мавриди назар қарор гирад. Дар доираи татбиқи лоиҳа барномаи таълимӣ дар заминаи Донишгоҳи давлатии Данғара, инчунин барои дигар муассисаҳои таҳсилоти олӣ муҳим арзёбӣ гардида, таҳия ва татбиқ мегардад.

2. Ташкили МОТ байнитаълимгоҳӣ дар заминаи Донишгоҳи давлатии Данғара барои омӯзиши фанни умумикасбии “Таъмини бехатарии иншоотҳои гидротехникӣ”, ки бо нодиртарин таҷҳизотҳои муосир ҷиҳозонида шавад, бо мақсади тақвиятбахшии бардоштани донишҳои назариявии донишҷӯён, баланд бардоштани маҳорати касбии омӯзгорон ва мутахассисони соҳавӣ равона карда мешавад. Ташкили маркази мазкур муҳайё намудани тамоми шароитҳои созгорро барои ташаккули муҳити илмӣ-таълимӣ бо истифода аз технологияҳои муосири таълимӣ дар соҳаи таъминоти бехатарии иншоотҳои гидротехникиро дар бар мегирад.

3. Андешидани чораҳои зарурӣ оид ба таҳия ва тасдиқи шартҳои техникию ҳуқуқӣ барои гузаронидани мониторинги иншоотҳои гидротехникӣ бо истифода аз таҷҳизоти Маркази озмоишӣ-татқиқотии (МОТ), инчунин омӯзиши масъалаҳои вобаста ба сабабҳои бавуҷудомадани ҳодисаю офатҳои техногенӣ ва вазъияти фавқулода бо дархости ширкатҳо, ташкилотҳо, инчунин имконияти гузаштани барномаҳои махсуси баланд бардоштани маҳорати касбии кормандон низ дида баромада мешаванд.

4. Ташкили корҳо дар раванди донистан ва азхуд намудани маълумотҳои зарурӣ барои гурӯҳи донишҷӯёни Донишгоҳи давлатии Данғара, омӯзгорони таълимгоҳҳои олии ҷумҳурӣ, мутахассисони соҳаи иқтисодиёт дар раванди иштироки онҳо дар машғулиятҳои лексионӣ, тренинг-семинарҳои махсус бо истифода аз технологияҳои инноватсионӣ ва таҷҳизотҳои муосир барои мониторинг, иншоотҳои гидротехникӣ бо ҷалби мутахассисони варзидаи ширкатҳои давлатҳои Аврупо. 

5. Таҳия ва паҳн намудани барномаҳои таълимии таҳияшуда дастурҳои методӣ оид ба таъмини бехатарии иншоотҳои гидротехникӣ барои донишҷӯёни таълимгоҳҳои олии Ҷумҳурии Тоҷикистон. Инчунин маводҳои лозимӣ оид ба ин мавзӯъ метавонад дар асоси дархости мутахассисони соҳавӣ вобаста аз зарурият чоп ва паҳн карда шаванд.

6. Таъмини имконияти фарогирии таҳсилоти фосилавӣ барои Донишгоҳи техникии Тоҷикистон ба номи М.Осимӣ (ДТТ) ва Донишгоҳи миллии хоҷагии об ва истифодабарии табиат (ДМХОИТ – ш.Ровно, Украина) оид ба масъалаҳои таъмини бехатарии иншоотҳои гидротехникӣ бо истифода аз заминаи моддӣ-техникии шабакаҳои миллии илмӣ-таълимии TARENA, ки бо хати оптиковолоконии заминӣ бо шабакаҳои компютерии Осиёи Марказӣ CAREN, инчунин бо шабакаҳои компютери Аврупогии GEANT пайваст мебошанд, ба роҳ монда мешавад.

7. Баланд бардоштани сатҳи огоҳии омӯзгорон аз дастовардҳои навини илму техника, мутахассисони соҳавӣ дар бораи шароитҳои бавуҷудовардашуда аз нигоҳи баланд бардоштани маҳорати касбӣ, бо истифода аз технологияҳои муосири таълимӣ-татқиқотӣ, инчунин омӯзиши саволҳои вобаста ба ҳодисаю офатҳои техногенӣ ва вазъияти фавқулода дар асоси дархости ширкатҳо, ташкилотҳо гузаронидани тренинг-семинарҳо дар мавзӯъҳои вобаста ба таъминоти бехатарии иншоотҳои гидротехникӣ.

Дар доираи татбиқи лоиҳа дар назар дошта мешавад, ки методҳои таҳлилӣ-татқиқотии вохӯриҳо дар ҳамоҳангӣ гузаронида мешаванд, ки ба ин гурӯҳи масъалаҳои метавонанд:

1. Омӯзиш ва таҳлили ҳуҷҷатҳо, маводҳо ва барномаҳои таълимӣ (татқиқоти дар доираи озмоишгоҳ);
2. Сафарҳои таълимӣ-шиносоӣ ба таълимгоҳҳои олии хориҷи кишвар, омӯхтани таҷриба ва дастовардҳои онҳо дар амал;

3. Иҷрои барномаҳои муштарак бо мушовирони дохилӣ ва хориҷӣ, гузаронидани баҳогузории экспертӣ;

4. Ташкил намудани тренин ва семинарҳо;
Ташкил намудани интервю, омӯзиши афкори иштирокчиёни лоиҳа ва фикру андешаи бенефисиарҳо.
Маблағи лоиҳавӣ.

Арзиши тахминии лоиҳа: 
· саҳми Донишгоҳи давлатии Данғара (ДДД) – синфхона-озмошгоҳҳои бо сифати баланд таъмиргардидаи на кам 60 м2 ташкилдиҳанда барои ҷобаҷокунии Маркази озмоишӣ-татқиқотии (МОТ) (6 400 доллари ИМА) ва офис барои гурӯҳи корӣ бо таҷҳизот ва мебел (4 800 доллари ИМА) дар умумият 10 800 доллари ИМА.
· маблағгузории барномаи грантҳои озмунӣ (БГО) 333 790 доллари ИМА-ро ташкил медиҳад.
Муҳлати иҷрои лоиҳа: 
Натиҷаҳои интизорӣ.

1. Дар ҷараёни таълим омӯзиши фанни нави умумикасбии “Таъмини бехатарии иншоотҳои гидротехникӣ” дар ҷараёни таълими таълимгоҳҳои олии ҷумҳурӣ ворид карда шуда, инчунин Маркази озмоишӣ-татқиқотии (МОТ) бо нодиртарин таҷҳизот ташкил карда шудааст.

2. Зимни омӯзиши фанни умумикасбии “Таъмини бехатарии иншоотҳои гидротехникӣ” бо истифода аз технологияҳои муосири таълимӣ, татқиқотӣ донишҷӯёни Донишгоҳи давлатии Данғара донишу малакаи рақобатпазир аз нигоҳи талаботи корфармояндагон гирифта, ки дар доираи татбиқи барнома то 75 донишҷӯён курсҳои 2 ва 3 ширкат меварзанд, ки то 25 нафарашонро донишҷӯ-духтарон ташкил медиҳанд.

3. Барои омӯзгорон ва мутахассисони соҳавии иқтисодиёти кишвар дар раванди омӯзиши масъалаҳои таъмини бехатарии иншоотҳо, ҳодисаю офатҳои техногенӣ ва вазъияти фавқулода истифодаи низоми фосилавии таҳсилот муҳайё гардидааст.

4. Дар доираи лоиҳа мутахассисони соҳавӣ барои кор дар соҳаҳои таъмини бехатарии иншоотҳои гидротехникӣ, омӯзиши сабабҳои ҳодисаю офатҳои техногенӣ ва вазъияти фавқулода тайёр карда шуда, инчунин 20 нафар омӯзгорони кишвар аз он ҷумла, 5 зан ва 20 мутахассисони соҳаҳои мувофиқ ба мавзӯи лоиҳа, аз он ҷумла 4 зан.

5. Шароитҳои лозимӣ барои гузаронидани татқиқотҳои мониторингии иншоотҳои гидротехникӣ бо истифода аз технологияҳои муосири Маркази озмоишӣ-татқиқотии (МОТ) ташкил гардида, дар доираи ин имконият масъалаҳои вобаста ба ҳодисаю офатҳои техногенӣ ва вазъияти фавқулода дар асоси дархости шикатҳои давлатӣ ва ё хусусӣ метавонанд омӯхта шаванд.

